
	N
	Առաջարկության հեղինակը
	Առաջարկության բովանդակությունը
	Եզրակացություն
	Կատարված փոփոխությունը

	1.
	Ֆինանսների նախարարություն 
19.05.2020թ․-ի 01/25/7275-2020 գրություն
	Ձեր 12.05.2020թ. NՍՊ/14.2/12131-2020 գրությամբ ներկայացված «Համայնքային էլեկտրոնային կառավարման միասնական հարթակի (www.e-community.am) օպերատոր ճանաչելու և նրան գործառույթներ վերապահելու մասին» ՀՀ կառավարության որոշման նախագծի լրամշակված տարբերակի (այսուհետ` Նախագիծ) վերաբերյալ հայտնում ենք հետևյալը.
Նախագծի 2-րդ կետով նախատեսվում է, որ «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ն կկազմակերպի հարթակի ստեղծման աշխատանքները, շահագործման մոդելը, կկառավարի հարթակի գործարկումը, շահագործումը, նախնական ֆինանսական ներդրումներ պահանջվելու դեպքում՝  կապահովի դրանց ներդրումը սեփական ֆինանսական միջոցների հաշվին, շահագործման հետ կապված ֆինանսական օգուտները հաշվառելով ՀՀ օրենսդրությամբ սահմանված կարգով և կիրականացնի հարթակի գործարկման հետ կապված այլ անհրաժեշտ գործողություններ:
Սակայն Նախագծին կից տեղեկանքի համաձայն հարթակի ստեղծման և գործարկման աշխատանքները, որոնց արժեքը գնահատվում  է 350.0 մլն դրամ, նախատեսվում  է իրականացնել ՀՀ պետական բյուջեի միջոցների հաշվին։ Այսինքն, պահանջվող ներդրումների  ֆինանսավորման աղբյուրի առումով առկա է անհամապատասխանություն Նախագծի 2-րդ կետի բովանդակության և կից տեղեկանքում նեկայացված տեղեկատվության միջև: 
Ինչ վերաբերում է ՀՀ պետական բյուջեն որպես ֆինանսավորման աղբյուր դիտարկելուն, ապա այդ ուղղությամբ ՀՀ 2020 թվականի պետական բյուջեով և ՀՀ կառավարության 10.07.2019թ N900-Ն որոշմամբ հաստատված ՀՀ 2020-2022 թվականների պետական միջնաժամկետ ծախսերի ծրագրով գումարներ նախատեսված չեն:
Միաժամանակ ՀՀ 2020 թվականի պետական բյուջեով չնախատեսված ուղղություններով ներդրումների կատարման առաջնահերթությունների կապակցությամբ հայտնում ենք, որ «Հայաստանի Հանրապետության 2020 թվականի պետական բյուջեի մասին» ՀՀ օրենքի 7-րդ հոդվածի 23-րդ մասի համաձայն¸ օրենքի N6 հավելվածում ներառված ծախսային ծրագրերը դիտարկվում են որպես առաջնահերթություն և ՀՀ 2020 թվականի պետական բյուջեում լրացուցիչ ֆինանսական միջոցների առկայության պայմաններում (ՀՀ տնտեսական զարգացման բարենպաստ միջավայրի և այլ գործոններով պայմանավորված), ինչպես նաև ՀՀ 2020 թվականի պետական բյուջեով նախատեսված ծախսերի կրճատման, ծախսային ուղղությունների գծով հնարավոր գերակայությունների (առաջնահերթությունների) փոփոխման արդյունքում վերաբաշխումների (փոխատեղումների), խնայողությունների առկայության, ՀՀ օրենսդրությամբ սահմանված կարգով ՀՀ 2020 թվականի պետական բյուջեի դեֆիցիտի սահմանաչափի ավելացման պարագայում վերջիններիս ֆինանսավորումը պետք է իրականացվի առաջնահերթ կարգով:
	Ընդունվել է ի գիտություն։ 









	Նախագծի 2-րդ կետում խոսքը վերաբերում է նախնական ֆինանսական միջոցների ներդրմանը։ Այսինքն՝  Նախագծի ընդունման դեպքում  ԷԿԵՆԳ ՓԲԸ-ն պատրաստ է ապահովելու Հարթակի տեխնիկական ապահովման համար անհրաժեշտ ֆինանսական միջոցները, ինչպես նշվում է Նախագծի հիմնավորման մեջ։  
Հիմնական ֆինանսական միջոցները, այսինքն՝ պետական բյուջեից ակնկալվող 350 մլն ՀՀ դրամը, պետք է ծառայեն Հարթակի ծրագրային ապահովման մշակմանը։



	2.
	ՀՀ կադաստրի կոմիտե
07.04.2020թ.-ի 
N ՍԹ/2258-2020 գրություն
	Առաջարկություններ չկան:
	Ընդունվել է ի գիտություն:
	

	3.
	ՀՀ բարձր տեխնոլոգիական արդյունաբերության նախարարություն
14.04.2020թ.-ի 
N 01/10.1/2166-2020 գրություն
	Առաջարկություններ չկան:
	Ընդունվել է ի գիտություն:
	

	4.
	ՀՀ պետական եկամուտների կոմիտե
17.04.2020թ. 
N /6.1/22038-2020 գրություն
	Առաջարկություններ չկան:
	Ընդունվել է ի գիտություն:
	

	5.
	ՀՀ ոստիկանություն
14.04.2020թ. N1/21/13812-20 գրություն
	Առաջարկություններ չկան:
	Ընդունվել է ի գիտություն:
	

	6.
	ԷԿԵՆԳ ՓԲԸ
15.04.2020թ.
N 1272 գրություն
	Առաջարկություններ չկան:
	Ընդունվել է ի գիտություն:
	

	7.
	ՀՀ արդարադատության նախարարություն

10.06.2020թ. 
N 01/27.1/12437-2020 գրություն
	«Համայնքային էլեկտրոնային կառավարման միասնական հարթակի (www.e-community.am) օպերատոր ճանաչելու և նրան գործառույթներ վերապահելու մասին» Հայաստանի Հանրապետության կառավարության որոշման նախագծով նախատեսվում է «Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերությանը ճանաչել որպես www.e-community.am տիրույթում գտնվող համայնքային էլեկտրոնային կառավարման միասնական հարթակի օպերատոր: 
Նախագիծը ներկայացվել է նորմատիվ իրավական ակտի տեսքով՝ նախաբանում որպես Նախագծի ընդունման իրավական հիմք՝ հղում կատարելով «Նորմատիվ իրավական ակտերի մասին» ՀՀ օրենքին:
Նախագծին հարկ ենք համարում անդրադառնալ ՀՀ Սահմանադրության և «Նորմատիվ իրավական ակտերի մասին» ՀՀ օրենքի դրույթների լույսի ներքո: Այսպես.
Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
 Նույն օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը`  նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Մինչդեռ Նախագծի նախաբանից պարզ չէ՝ որն է օրենքով նախատեսված այն լիազորող նորմը¸ որից բխում է ՀՀ կառավարության՝ «Համայնքային էլեկտրոնային կառավարման միասնական հարթակի (www.e-community.am) օպերատոր ճանաչելու և նրան գործառույթներ վերապահելու մասին» որոշում ընդունելու լիազորությունը:
Հաշվի առնելով  վերոգրյալը՝ Նախագծի նախաբանում անհրաժեշտ է նշել նախագծի ընդունման իրավական հիմքը՝ ապահովելով Սահմանադրության 6-րդ հոդվածի 2-րդ մասի և «Նորմատիվ իրավական ակտերի մասին» օրենքի պահանջները:
	Միևնույն ժամանակ, նկատի ունենալով Նախագծի բնույթը և «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 5-րդ կետի դրույթները՝   Նախագիծն անհրաժեշտ է ներկայացնել անհատական իրավական ակտի տեսքով:
	Առաջարկություններն ընդունվել են։ 
	Նախաբանում նշվել է նախագծի ընդունման իրավական հիմքը և նախագիծը ներկայացվել է անհատական իրավական ակտի տեսքով։ 



